
6. ORDENANTZA 
 
 
EKONOMI JARDUEREN GAINEKO ZERGA ARAUTZEN 
DUEN ORDENANTZA. 
 
 
 
I . XEDAPEN OROKORRAK 
 
 
1. Artikulua. 
 

Udal honek, Arabako Lurralde Historikoko Toki Ogasunak arautzen dituen Foru Arauan eta 
Zergaren Foru Arau berezian ezarritakoaren arabera, Ekonomi Jardueren gaineko Zerga eskatzen du 
ordenantza honen arabera. Bere barruan sartuta dagoen eranskinean Laudioko kaleen zerrenda eta 
kale horien sailkapena azaltzen da. 
  
 
2. Artikulua. 
 

Ordenantza hau Laudioko udal barruti osoan aplikatuko da.  
 
 
 
I I . ZERGA EGITATEA 
 
 
3. Artikulua. 
    

1.- Ekonomi Jarduerei buruzko Zergaren egitatea Laudio udal mugartean burutzen diren 
enpresa, lanbide edo arte jarduerek osatzen dute, kontutan hartu gabe toki jakin batean egiten diren 
eta zergaren tarifetan zehazturik dauden ala ez.  

 
         2.- Zerga honen ondoreetarako enpresa jardueratzat hartuko dira abeltzaintza, norbere kontura 
egiten denean, meatzaritza, industri, merkataritza eta zerbitzuetako jarduerak. Beraz, nekazaritza, 
norbere konturako abeltzaintza, baso eta arrantza jarduerak ez dira enpresa jardueratzat hartuko eta 
ez da sortuko zerga egitaterik horietan jaduteagatik. 

 
Aurreko lerroaldean ezarritakoaren ondoreetarako, norbere kontura egiten den abeltzaintzatzat 

hartuko da hurrengo kasuotakoren batean dagoen abelburu taldea:  

a) Azienda, abere edo ganaduaren jabeak, abeltzaintza, nekazaritza edo basogintzarako 
ustiatzen ez dituen lurretan bazkatzen duena. 
 
b) Landa finketatik kanpoko kortetan hazitakoa.  
 
c) Larreaz, barrutiz edo lekuz aldatzen dena.  
 
d) Finkatik kanpo ekoizten diren pentsuez elikatzen dena   

 
3.- Enpresa, lanbide edo arte jardueratzat hartuko dira ekoizteko bideak eta giza baliabideak, 

edo horietako bat, norbere kontura antolatzen direnean, ondasunen edo zerbitzuen ekoizpenean edo 
banaketan esku hartzeko asmoz. 

 
4.- Zerga eta kargapean hartutako jardueren edukia Arabako Foru Aldundiak horretarako 

onartuko dituen Zergaren tarifetan azalduko da. 
 
 
4. Artikulua. 
 

Zergapeturiko jarduerak burutzen direla frogatzeko, zuzenbidean onargarri den edozein bide 
eta modutan eta, bereziki, Merkataritza Kodeko 3. Artikuluak ezarritakoak erabiliko dira.  
 
 
5. Artikulua. 
 

Hurrengo jarduerak ez dira zerga honetako zerga egitatetzat hartuko:  
 

a) Nekazaritzakoak, menpekotasunezko abelazkuntzakoak, basogintzakoak eta arrantzakoak. 
 
b) Enpresetako aktibo finkoko ondasunen besterenganatzea, baldin eta ondasun horiek 
besterenganatu baino bi urte lehenago aktibo ibilgetu gisa ageri izan badira inbentarioan; eta 
saltzaileak berak erabiltzen zituen ondasunen salmenta, baldin eta ondasun horiek denboraldi 
berean erabili izan baditu.  
 
c) Norbanakoen lanak edo lanbide zerbitzuak ordaintzeko jasotzen diren gaien salmenta.  
 
d) Establezimendua apaintzeko erabiltzen diren gaiak erakustea. Aitzitik, zergapean egongo 
dira bezeroei oparitzeko diren gaien erakusketa. 
 
e) Eragiketa edo ekintza bakanen bat burutzea, txikizkako salmenta denean.  

I I I . SALBUESPENAK 
 
6. Artikulua. 
 

1.- Zerga ordaintzetik salbuetsita egongo dira:  
 

a) Estatua, Euskal Autonomia Erkidegoa, Arabako Foru Aldundia, Estatuko Erakunde 
Autonomoak eta baita Lurralde Administrazio horietako izaera bereko zuzenbide 
publikoaren arlokoak  diren erakundeak ere. 

 
b) Subjektu pasiboek euren jarduera burutzen eta eragiketan hasi direnetik jarduera garatzen 
den lehen eta aurreneko bi urteetan Zerga honetatik salbuetsita geratuko dira. 
 
Ondorio horietarako, jarduera ekonomiko baten jaduera-hasiera ez da gertatutzat joko 
ondorengo kasu hauetan: 
 

1) Jarduera hori aldez aurretik beste titulartasun baten menpean gauza bada, eta hala joko 
da gertatu dela, besteak beste jarduera arlo horretako batze, banatze eta gehitze kasuetan. 
 
2) Subjektu pasiboak Merkataritza Kodeko 42. artikuluaren araberako sozietatate taldeko 
kide den subjektu pasiboa denean, salbu eta aldez aurretik taldea osatzen duten enpresen 
arteko batek berak ere ez garatu ez duen jardun berria denean. 
 
3) Jardun bera garatu duten enpresek % 25 baino partaidetza handiagoa dutenean. 

 
c) 2.000.000 eurotik beheragoko eragiketa bolumena duten subjektu pasiboak. 

 
Egoiliarrak ez direnen Errentaren gaineko Zergako zergadunei dagokienean, salbuespenaren 
hedapena bakarrik luzatuko da establezimendu iraunkor bidez eragiketak gauzatzen 
dituztenetara, beti eta euren eragiketen bolumena aipatu den 2.000.000 euro baino 
gutxiagokoa dutenean. 

 
Edozein kasutan ere, salbuespen honen aplikazioa efektiboa egiteko betebeharra izango da 
subjektu pasiboek ez izatea euren jardueraren partaidetza zuzeneko edo zeharkakoaren bidez 
letra honetan aurreikusitako eragiketa bolumenaren betebeharra betetzen ez duten enpresen 
aldetiko % 25 baino handiagoko portzentajean, salbu eta Sozietateen gaineko Zergako 
uztailaren teko 23/1996 Foru Arauko 59. eta 60. Artikuluetan aipatzen diren kapital-
arriskuko sozietate edo fondoak edo enpresak bultzatzeko sozietateak direnean eta, beraz, 
aipatu diren horien partaidetza sozietatearen helburua eta xedea betetzearen ondorioetarakoa 
denean.  

 
Letra honetan aurreikusitako salbuespena ezarri eta aplikatzeko ondorengo arauak hartuko 
dira kontuan: 

Lehena.- Eragiketa bolumena zehaztuko da, Sozietateen Zergari buruzko uztailaren 5eko 
24/1996 Foru Arauko 2. Artikuluko 7. Atalean aurreikusitakoaren arabera. 
 
Bigarena.- Pertsona Fisikoen Errentaren gaineko Zergako, Sozietateen gaineko Zergako 
edo Egoiliarrak Ez direnen Errentaren gaineko Zergako subjektu pasiboen kasuan 
Eragiketa bolumena izango da, zerga honen sortzapenaren aurretiko urtea amaitu artekoa, 
aipatu diren zerga horien aitorpenen aurkezpenerako epe barruko zerga ekitaldikoa berbera. 
Sozietate zibil eta Lurralde Historikoko Zerga arloko Foru Arau Orokorraren 33.artikuluan 
aipatzen dituen Erakundeen kasuan, eragiketa bolumena izango da zerga honen 
sortzapenaren aurreko urtearen azken aurrekoa. Ezarpen aldi horrek urtea baino iraupen 
laburragoa izatekotan, eragiketa bolumena urtera igoko da eta hala hartuko da. 
 
Hirugarrena.- Subjektu pasiboaren eragiketa bolumena kalkulatzeko kontuan hartuko da 
berak egikaritu eta burututako ekonomi jardueren multzo osoa. 
 
Merkataritzako Kodeko 42. artikuluaren araberako sozietate talde bateko kide den 
erakundea denean, lehenago adierazitako magnitudeak aipatu den talde horretako erakunde 
multzo osoari dagozkionak izango dira. Edu berean aplikatuko da irizpide hori pertsona 
fisiko batek bere kabuz edo lerro zuzenean edo zehar lerroan, odolez edo kidetzaz, bigarren 
maila ere barne,  ahaidego loturadun beste pertsona fisikoen batera, Merkataritzako 
Kodeko 42. Artikuluan xedatuta dakartzan kasuetakoren batean bazkide diren beste 
erakunde batzuekin harremanetan daudenean. 
 
Aurreko paragragoan xedatutakoaren ondoreetarako, Merkataritzako Kodeko 42. 
Artikuluko kasuak abenduaren 20ko 1815/1991 Errege Dekretuz onetsitako urteko kontu 
finkatuak formulatzeko arauen barneko I. Kapituluko 1. Sekzioan jasotakoak dira. 
 
Laugarrena.- Ez Egoiliarren Errentaren gaineko Zergako zergadunen kasuan Espainiako 
lurraldean izaera iraunkorrez kokatutako establezimendu multzoari egotzi ahal zaion 
eragiketa bolumena hartuko da kontuan. 

 
d) Gizarte Segurantza kudeatzen duten erakundeak eta indarrean dagoen legediak 
ezarritakoaren arabera osatu diren mutualitate eta montepioak.  
 
e) Ikerketako erakunde publikoak, Estatua, Autonomia Erkidegoa, Arabako Foru Aldundia 
edo Toki Erakundeetako fondoz oso-osorik kostatutako maila guztietako irakaskuntza 
zentroak, edo ongintzako edo herriaren onurako aitormena jaso duten Fundazioak eta irabazi 
asmorik gabeko maila guztietako irakaskuntza zentroak, hezkuntzako hitzarmenaren 
araubidekoak, are euren ikasleei idaztegiko artikulu edo liburuak ematen badituzte edo 
ostatu erdi edo barnetegiko zerbitzuak eskaintzen badituzte, nahiz eta salbuespeneko izaeraz 
zentroan bertan irakaskuntza horretan jarduten duten tailerretako produktuak saldu, beti eta 
horien salmentaren zenbatekoa, norbanako baten edo hirugarren pertsona batentzako inolako 
erabilerarik gabe, xederatzen bada, guztiz eta oso-osorik, zentroaren sostengurako edo 
lehengaiak eskuratzeko. 

f) Urritu fisiko eta psikikoen eta sentimenezkoen , irabaz asmorik gabeak, elbarrien 
irakaskuntza, hezkuntza, birgaikuntza eta zaintzarako egiten dituzten jarduera pedagogiko 
eta zientifikoengatik eta laguntzarako eta lanbiderako jarduerengatik, nahiz eta helburu 
horietarako tailerretako gaiak saldu, eta beti ere salmentaren dirua soilik lehengaiak erosteko 
edo establezimendua mantentzeko, eta ez norbanakoen edo gainontzekoen erabilpenerako, 
erabiltzen bada. 
 
g) Gurutze Gorria eta araudi bitartez balioz kidegarri izan daitezkeen beste erakunde batzuk.  
 
h) Indarrean dauden Nazioarteko Hitzarmenen arabera salbuespena aplikatu ahal zaien 
subjektu pasiboak.  

 
2. Aurreko ataleko a), d), g) eta h) letretan aipatutako subjektu pasiboak ez dute Zerga 

honetako matrikulan altako aitorpenik aurkeztu beharrik izango.  
 
3. Aurreko 1. Ataleko c) letran aurreikusitako salbuespena aplikatzeko kasu eta suposatuak 

Ogasun, Finantza eta Aurrekontuetako Diputatuak zehaztu eta xedatuko ditu. Salbuespena eduki 
nahi bada Arabako Foru Aldundiari zuzendutako idatzia aurkeztu beharko da, bertan jasota eta 
adierazita utziz salbuespenaren aplikaziorako letra horretan xedatutako betebeharrak betetzen direla.  
 

Ondore horietarako, Ogasun, Finantza eta Aurrekontuetako Diputatuak zehaztu eta xedatuko 
du idatzi hori aurkezteko edukia, epea eta forma, hala nola zein kasutan aurkeztu beharko den bide 
telematikoz. 

 
Aurreko 1. Ataleko c) letran aurreikusitako salbuespenean eragina izan dezaketen aldaketei 

dagokienean, Zerga Ordenantza honetako 13. Artikuluko 2. Ataleko hirugarren paragrafoan 
aurreikusitakoarekin bat jardungo da.  

 
4. Artikulu honetako 1. Ataleko e) eta f) letretan aurreikusitako salbuespenek aldez aurretik 

eskatu beharko dira eta, hala dagokionean, interesdunaren eskaera tarteko dela emango dira. 
 
 
 
IV. SUBJEKTU PASIBOAK 
 
 
7. Artikulua.  
 

Zerga honen subjektu pasiboak dira Araba Lurralde Historikoko Zergei buruzko Foru Arau 
Nagusiaren 33. Artikuluak aipatzen dituen pertsona fisiko, juridiko eta erakundeak, baldin eta 
Laudio udalerrian zerga egitatea sortzen duten jardueretako edozein burutzen badute.  
 
 



 
 
 
 
  
 

  OGASUN ETA ONDARE ARLOA       AREA HACIENDA Y PATRIMONIO 
 

� � � � � � � � � � � � � � � � � � � � � � � � � � � � � � � � � � � � � � � � � � � � � � � � � � � � � � � � � � � � � � � � � � � � � � �
� ��� ��� 	 �
 �� �� 	 � 
� 	 � �������7��� ���	 ��
 

V. ZERGA KUOTA 
 
8. Artikulua. 
 

Uztailaren 23ko 573/1991 Foru Dekretu arauemaile bidez onetsitako Zerga honen indarrean 
dauden tarifak, eta Laudioko Udalak erabakitako koefiziente, indize eta hobariak aplikatu ondoren 
aterako da zergako kuota, ondorengo arauen arabera: 

 
1. Araua: Zerga tarifetan finkatu diren gutxieneko kuotekiko, igoera bakarreko koefizientea 

aplikatuko da Laudio udalerrian burututako jarduera guztietan, 2,03ean ezarrita geratu dena. 
 
2. Araua: Aurreko artikuluan xedatutako koefizientearen aplikazioz gehitutako kuoten 

gainean aplikatu da ondorengo atalean seinalatzen diren indizeak, establezimendua fisikoki kokatuta 
dagoen enplazamendua Laudioko udal barrutiko kalearen kategoriaren arabera. 
 

2. Ondorengo indize hauek aplikatuko dira: 
 
   KALEAREN KATEGORIA INDIZEA 
 
         1ª  1 
     2ª  0,95 
     3ª  0,91 
     4ª  0,86 
 

3. Ordenantza honen eranskinean udalerriko kaletegiaren sailkapena dago, duten kategoria 
ezberdinen arabera. Aipatu den sailkapen horretan bide edo kaleren baten izena agertzen ez bada, 
aplikatu beharreko indizea izango da bide horrekiko gurutzatzen den kale edo bideen artean 
handiena duen kalearena, eta horrelakorik ez badago, izena agertu ez den kale honen ingurukoena. 

  
 4. Lateorro auzoko kaleen indizea gutxituta egongo da % 15. 

 
 
VI . BEHERAPEN HOBARIAK 

 
9. Artikulua.  

 
Zergaren kuotak % 50eko hobaria eduki ahal izango du baldin eta betetzen badira honako 

kasu eta baldintzak hauek: 
 
1.- Enplegu Toki Ekimeneko Proiektuen babesean dagoen Enpresa. 
 
2.- 25 urtez beherako gazteentzako zein 25 urtez gorako pertsonentzako, langabezian urtebete 

baino gehiago daramatenean enplegu autonomoa sortzen duten enpresak direnean. 

3.- Zergaren kuotan % 50eko hobaria lortu ahal izango dute txikikazko salmentako denden 
titularrek, denda txikidunek, eta antzerakoek Merkataritza Eraberritzeko Proiektu Bereziak indarra 
duen bitartean udalerrian jarduera berriren bati ekiten badiote, behin proiektu berezi hori onartua 
izan ondoren, eta Proiektu Berezi hori indarrean dagoen bitartean lizentzia lortu ondorengo hiru 
urteko epealdian zehar. 

 
10. Artikulua.  

 
Hobariaren onura jaso nahi duten eskatzaileek ondorengo betebeharrak bete behar dituzte: 
 
1.- Jarduera hasiera izango da eta udal zergaren kuotarik txikienagatiko tributazioa. 
 
2.- Jarduera ekonomiko hori ezin izango da aurretiaz jardundakoa izan beste baten 

jabetzapean. 
 
3.- Aldez aurretik beste jabetzapean jarduera ekonomiko moduan burutua izan dela ulertuko 

da, besteak beste, bategite, bereizte edo jarduera-egitateko adarren baten gehitzeagatik. 
 
4.- Egoera guztietan, hobaria lortzeko, aldez aurretiko eskaera egin beharko da. 
 
5.- 9. Artikuluko 1. eta 2. puntuetako hobariak Udalak ematen dituenetik hasita 3 urteko 

iraupena izango dute eta jarduera, derrigorrean, mantendu behar izango da 3 urte horietako epearen 
barruan. Osterantzean, onuradunak jaso dituen hobariak bueltatu behar izango ditu. 
 
 
VI I . ZERGAREN ALDIA ETA SORTZAPENA 
 
11. Artikulua. 
 

1.- Zergaldia egutegiko urtearekin bat etorriko da, alta adierazpena izan ezik, horretarako 
jarduera hasi denetik egutegiko urtea amaitu arte hartuko da kontuan, artikulu honetako hurrengo 3. 
zenbakia xedatutakoaren kalterik gabe. 

 
         2.- Zergaldiaren lehenengo egunean sortzen da zerga eta kuotak txikiezinak izango dira, alta 
adierazpen kasu batzuetan izan ezik, jarduera hasi den eguna egutegiko urtearekin bat ez 
datorrenean, horrela izanik kuotak urtea amaitzeko falta diren egutegi egunekiko proportzioan 
kalkulatuko dira, jardueraren hasieratik abenduaren 31 arte. 
 

3.- Baja adierazpen eta aitorpen idazkietan, zergaldia urtarrileko lehen egunetik hasi eta baja 
eguna artekoa izango da.  Kasu horretan, zerga zergaldiko lehen egunean sortuko da eta kuota 
kalkulatuko da urtarrilaren lehen egunetik eta baja eguna arte igarotako hilabete kopuruarekiko 
proportzioan. 
 

Aurreko 3 zenbakian aipatu den hilabete kopurua zehaztearen ondoreetarako,  hilabete oso 
legez zenbatuko da baja aitorpena aurkezten den hilabete hori. 

Zenbaki honetan  xedatutakoa ez da ezargarria izango baldin eta jarduera hasi den data eta 

baja aitorpen data artean 12 hilabete igaro ez badira.  Horrelakoetan, baja data legez hartuko da baja 
aitorpena aurkezten den urteko abenduaren 31. 
 

4.- Ikuskizunen kasuan, kuotak ekitaldi bakarrean sortuta datozenean, sortzapena ekitaldi 
bakoitzean egitetik dator, dagozkien deklarazioak arauz ezartzen den eran aurkeztu behar izango 
direlarik.  
 
 
VI I I . KUDEAKETA  
 
12. Artikulua. 
 

1.- Zerga honen kudeaketa, likidazio,  ikuskapen bilketarako eskemenak, borondatezko epea 
zein premiamendu bidezkoan,  Laudio udalerriaren esparru barruan Laudioko Udal administrazioa 
dagozkio. 
    

2.- Hala ber, udal administrazioren egitekoa izango da zergako errolda eta matrikula 
jendaurrean erakustea, aurkeztuko zaizkion erreklamazio eta errekurtsoak ebaztea, zergaren 
kobrantza burutzea, salbuespenak eta onura edo hobariak aplikatzea, hala nola zergadunari laguntza 
eskaini eta argibideak emateari dagozkion jarduera eta egiteko guztiak, erreziboen prestakuntza eta 
libramendua barru. 
 

3.- Laudio udala lankidetzan arituko da Arabako Foru Aldundiarekin zergaren menpeko 
zergadunen errolda edo matrikula prestatu eta mantentze lanetan, zein ekonomi jardueren 
kalifikazioan, kuoten ezarpenean eta gainerako eskumenetan. 
 

4.- Zerga ordaintzeko salbuespenen ebazpen aldeko edo aurkakoak, derrigor behar izango du 
aurretiaz Foru Aldundiko txosten teknikoa; ebazpena hartu ondoren ere Foru Aldundiari jakinarazi 
beharko ebazpen hori. 
 
13. Artikulua. 
 

1.- Zerga bere matrikularen bidez kudeatuko da. Matrikula urtero sortuko da Laudio 
udalerriko eremu barrurako eta ekonomi jarduerak, subjektu pasiboak, zerga zorrak eta, hala denean, 
foru errekargua azaltzen duten zentsuek osatuko dute. Matrikula jendearen esku egongo da.  

 
         2.- Subjektu pasiboak behartuta daude altako dagozkien aitorpenak aurkezten, Zerga 
Ordenantza honetako 13.1 Artikuluko terminoetan eta araudiz xedatuko den epearen barruan, 
matrikulan sartu ahal izateko beharrezkoak diren elementu guztiak adierazita.  Ondoren, agintea 
duen Administrazioak dagokion kitapena praktikatuko du eta kitapen hori subjektu pasiboari 
jakinaraziko zaio, eta honek dagokion zenbatekoaren ordainketa egin beharko du. Edu berean, 
subjektu pasiboak obligatuta dagoz jakinarazten administrazioari zergapekoak diren jardueren 

burutzapenean gerta daitezkeen ordena fisiko, ekonomiko edo juridikoaren arloko aldaketez eta 
garrantzia izan dezaketenak Zerga honen ondoreetarako eta hori formalizatu beharko dute araudiz 
zehaztutako epe eta terminoen barruan. Gai horretaz, komunikazio horietan beren beregi jasota 
geratu beharko da, nahitaez, aipatutako jarduerak burutzen diren higiezinek duten katastroko 
erreferentzia.  

 
Partikularki, Zerga Ordenantza honetako 6. Artikuluko 1. Ataleko c) letran aurreikusitako 

salbuespena aplikaziokoa suerta ez dakiekeen subjektu pasiboek Arabako Foru Aldundiari euren 
jardunaren ondoriozko eragiketa bolumena komunikatu beharko diote. Halaber, subjektu pasiboek 
jakinarazi beharko dituzte eragiketa bolumenean sortzen diren aldaketak, aldaketa horiek Zerga 
Ordenantza honetako 7. Artikuluko 1. Ataleko c) letran aurreikusitako salbuespenaren aplikazioaren 
aldaketa edo ez aplikazioa edo kontuan hartu beharreko tramua aldatzeko Zerga Ordenantza 
honetako eranskinean aurreikusitako ponderazio koefizientearen aplikazioaren ondoriotarako. 

 
Ogasun, Finantza eta Aurrekontuetako Diputatuak zehaztu eta xedatuko du komunikazio 

horiek aurkezteko edukia, epea eta forma, hala nola zein kasutan aurkeztu beharko den bide 
telematikoz. 

 
        3.- Zerga ikuskapenaren edo alta eta komunikazioen formalizazioen ondorioz zentsuetan 
datuak sartzen, kentzen edo aldatzen badira, hori administrazio egintza izango da eta, horren 
ondorioz, zentsua aldatuko da. Matrikulan zentsuetako aribideko daturen bat aldatzen bada, azken 
horiek derrigorrez zentzu berean aldatu beharko dira.  

 
        4.- Zerga hau auto-likidazio gisa eskatu ahal izango da araudi bitartez xedatuko den arauetan 
oinarria hartuz. 
  
14. Artikulua. 
 

Ekonomi jardueren kalifikazio eta kuotak finkatzeko egintzen aurka aurkeztuko diren 
errekurtso eta erreklamazioak arautuko dira Arabako Zerga Foru Arau Nagusiko 152. artikulutik 
163. artikulura xedatutakoaren arabera.  Berraztertze errekurtsoa ebazteko organoa Arabako Foru 
Aldundia izango da. Erreklamazio horiek tarteratzen badira ere administrazio egintzak bururaino 
eramango izapideetan, izan ere, bidea ez baita etenda gelditzen. 
 
15. Artikulua. 
 

1.- Laudio udalerriko zergadunen zerrenda eta matrikula, Arabako Foru Aldundiak prestatu 
ondoren, bidaliko Laudio herriko etxera. 

 
2.- Foru Aldundiak landutako zergadunen zerrenda herriko etxean jaso izan ondoren, 

jendearen esku jarriko da, argibideak emateko eta aztertzeko, 15 eguneko epean, eta eragindako edo 
kaltetutako zergadunek egoki iritzitako erreklamazioak aurkezteko. 

16. Artikulua. 
 

Jendaurreko erakusketa aldia eta epea amaituta eta aurkeztutako erreklamazioak ebatzita, 
Arabako Foru Aldundiari bidaliko zaio onarpen erabakiaren emaitza ziurtatua. 
 
 
IX. XEDAPEN GEHIGARRIA 

 
Ordenantza honetako 6. Artikuluko 1. Ataleko c) letran aurreikusitako salbuespena soil soilik 

aplikatuko zaie 2003ko urtarrilaren 1etik hasita euren jarduera burutzen hasten diren subjektu 
pasiboei. 

 
2003ko zerga ekitaldiaren barruan jarduera hasiera eman eta ekin bazaio, 2004 urtean 

aplikagarria izango den ponderazio koefizientea uztailaren 19ko 43&1989ko Foru Arauko 9. 
Artikuluko 1. Atalak jasotzen duen koadroan aurreikusitako guztien artean txikiena izango da. 
 
 
X. LEHENENGO XEDAPEN IRAGANKORRA 

 
Foru Arau hori indarrean sartu zenean, bertan xedatutakoaren arabera, salbuespen eskubiderik 

ez zeukaten Ekonomi Jardueren gaineko Zergaren subjektu pasiboei dagokienez, baina uztailaren 
23ko 573/1991 Foru Dekretu Arauemaileak onartuta tarifen arteko Bigarren Sekzioko 1. ohar 
komunean aurretik araututako jarduera hasieragatiko kontzeptuan hobariaren onura aplikatzen ari 
zaiena, bada, jarraitu egingo zaie hobari edo bonifikazio hori aplikatzen, aipatu den ohar komunean 
aurreikusitako terminoetan, dagokion hobariaren aplikazio aldiaren iraungitze data iritsi arte. 
 
 
XI . BIGARREN XEDAPEN IRAGANKORRA 
 

Zergaren kobrantza eta  bilketa alida udalak finkatuko du, aurretiaz iragarriko delarik. 
 
 
XI I . AZKEN XEDAPENA 
 

Ekonomi Jardueren gaineko Zerga arautzen duen honako Ordenantza Fiskala eta jarraian doan 
Eranskina, orain duen erredakzioaz, behin-behineko izaeraz onartu zen 2008ko urriaren 27an, eta 
behin betiko izaeraz, urte bereko abenduaren 11an. Indarrean jarriko da 2009ko urtarrilaren 1ean eta 
indarrean jarraituko du aldatu edo indargabetzea onartuko den arte. 
 
                    ALKATEAK,                                               IDAZKARIAK, 

 
 
 

            Jon Karla Menoyo Llano                                Mª Aranzazu Lili Salazar�

E R A N S K I  N A 
 
 
EKONOMI JARDUEREN GAINEKO ZERGA ARAUTZEN 
DUEN ORDENANTZA                                      
 
 
I . LAUDIO.- KALETEGIA, KALEEN ZERRENDA 
 
      KALEA                                                 KATEGORIA 
 
      ARABA  1  
      ALBERTO ACERO Plaza  1 
      ALDAIKO AUZUNEA  2 
      ALDAIKOERREKA  1 
      ALDAPETA,   2  1 
      ALDAPETA,  beste guztiak  3 
      ALTUI  3 
      ALTZARRATE  4 
      ANUNTZIBAI, 3  1 
      ANUNTZIBAI, beste guztiak  3 
      ARANTZAR  2 
      ARBOL MALATO  2 
      ARETA  2 
      ASUDIO  3 
      ATXARTE  3 
      ATXETA  2 
      BAIAS  1 
      BELDIO  2 
      BIDEBARRIETA  2 
      BITORIKA  2 
      BUTROE  1 
      BIDEZAHARRETA  4 
      KARALSO  3 
      FLEMING DOKTOREA  1 
      DUBIRIS  3 
      ELLAKURI   3 
      ERKIZA  3 
      ERROTARI  4 
      ERROTAZAR  2 
      ESKUTXI  2 

      GELTOKIKO PLAZA  1 
      ETXERU  3 
      EZKA  1 
      FORJARI  4 
      GALLARREKO   2 
      GARDEA,   2,4  4 
      GARDEA,  beste guztiak  3 
      GARDEAGOTXI   3 
      GOIENURI, 1,5,26  4 
      GOIENURI, beste guztiak  2 
      GOIENURI BIDEA  3 
      GOIKOETXE  2     
                 GOIKOGANE  2 
      GOIKOPLAZA  2 
      GORBEA  2 
      GRANJABIDE  1 
      GIPUZKOA  2 
      HERRIKO PLAZA  1 
      IBAIGOTXAGA   3 
      IBAIZABAL  1 
      ELIZAKO PLAZATXOA  1 
      IKAZKIN  4 
      ISARDIO   3 
      ISASI BIDEA  3 
      ISASI URBANIZAZIOA,  3   2 
      ISASI URBANIZAZIOA beste guztiak 3 
      ISUSI BIDEA   3 
      ITURRIAGA  2 
      ITURRIALDE   2 
      ITURRITXU   3 
      IZORIA   1 
      JAVIER ZABALLA, Plaza  2 
      JESUS GURIDI, Plaza  2 
      JOSE MARDONES   1 
      JOSE MARIA URQUIJO  1 
      JOSE MATIA, 36   4 
      JOSE MATIA, beste guztiak   1 
      KALTZAGANETA   3 
      KAMARAKA   2 
      KATUXA IBARRA,  3,5,7,9,11,13,15,17 4 
      KATUXA IBARRA, beste guztiak  3 
      KUKULLU BIDEA  2 
      BENTA  3 
      LABURDI  2 
      LAMUZA    1 

      LANDALUZE,  1,2,4,6,8,10  1 
      LANDALUZE, beste guztiak  2 
      LANDETA  3 
      LARRA  3 
      LARRAÑO    3 
      LARRAZABAL,  2  4 
      LARRAZABAL, beste guztiak  3 
      LATEORRO  3 
      LATEORRONDO    2 
      LAUNTXU GOIKOA   3 
      LEZIAGA    3 
      MAESTRO ELORZA   1 
      MALKUARTU 1  2 
      MALKUARTU beste guztiak  3 
      SAGASTIA   3 
      MOTXOTEKALE, 1,2,4,5  1 
      MOTXOTEKALE, 3,8,10,12,14,16  2 
      MOTXOTEKALE, beste guztiak   3 
      MUNEGAZO auzunea  4 
      NAFARROA   2 
      NERBIOI   1 
      ODEIBAR   1 
      ODIAGA  3 
      OKETA  2 
      OLAKO BIDEA  3 
      OLARTE  3 
      OLETA BIDEA  3 
      OSTEGIETA, Plaza  1 
      PAGOLAR  2 
      LANDA PASAGUNEA   2 
      JOSE ARRUE PINTOREA   1 
      PIO XII  1 
      PIO XII, Pasabidea  1 
      ARANTZAR POLIGONOA  4 
      ARZA POLIGONOA  4 
      INDUSTRIALDEA  4 
      SANTA GURUTZE POLIGONOA 4 
      RUPERTO URKJO, 1,2,3,4  1 
      RUPERTO URKIJO,  beste guztiak 2 
      SAN MARTIN  2 
      SAN ROKE ALDAPETA,  2  1    
                     SAN ROKE ALDAPETA, beste guztiak 2 
      SANDARRIAGA  3 
      SANTA ANA BIDEA  2 
      SANTA GURUTZE BIDEA  3 

      ERMUAKO ANDRA MARI  3 
      SOLAUN  3 
      SOLOZELAI  1 
      TEILERIA  4 
      AIARA HERRI  2 
      TORREJON  3 
      HIRU GURUTZETA, 1,2,4,6,8,10,12,23 4 
      HIRU GURUTZETA,  beste guztiak 2 
      TXINDOKI  2 
      TXIRRITA  3 
      UGARTE  2 
      UNTZUETA  2 
      URUMEA  1 
      ARDANTZA ZAHARRA  1 
      VILLOSA ETORBIDEA  4 
      KARMEN AMA BIRJINA  1 
      GASTEIZ,  8,15,17,19,21,23,25  4 
      GASTEIZ, beste guztiak   2 
      BIZKAIA   1 
      ZABALE BIDEA  3 
      ZERAMIKA  4 
      ZUBEROA  2 
      ZUBIAUR   1 
      ZUBIKO KURAJO   1 
      ZUMALAKARREGUI ETORBIDEA 1 
      ZUMELTZA  3 
 
 
 
I I . AZKEN XEDAPENA 
 

Ekonomi Jardueren gaineko Zerga arautzen duen honako Ordenantza Fiskala eta bere 
Eranskina, orain duen erredakzioaz, behin-behineko izaeraz onartu zen 2008ko urriaren 27an, eta 
behin betiko izaeraz, urte bereko abenduaren 11an. Indarrean jarriko da 2009ko urtarrilaren 1ean eta 
indarrean jarraituko du aldatu edo indargabetzea onartuko den arte. 
 
 
                    ALKATEAK,                                               IDAZKARIAK, 

 
 
 
 
 

            Jon Karla Menoyo Llano                                 Mª Aranzazu Lili Salazar 


